
1 Žyvot je kus šťasťa
Žyvot je kus šťasťa 

nekaždyj ho mame, 
každyj svoje šťasťa 
v žyvoti hledame.

Nekaždomu ša darit 
jak soj predstavuje, 
žyvot to je boj 
ťažko nas probuje.

Dachto žyje dobri 
šytko ša mu darit, 
našto šahne rukom 
šytko ša vydarit.

Taky ľude šťastny 
starosti nemajut, 
no ne šytky ľude 
take šťasťa majut. 

Veľo ša žyvotom 

barz ťažko prebijat, 
takych ľudi smola 
žyvotna ša trimat.

Drahu soj v žyvoti 
barz ťažko hledajut, 
lem samy prekažky 
na ti drahi majut.

I ked sut šykovny 
dobre zdravľa majut, 
ťažko sobi misce 
v žyvoti hledajut.

Tak budeme spati 
jak soj postelime, 
a i žyvot takyj 
jakyj soj zrobime.

Netreba ša zdavati 
lem bojujme dale, 
šťasťa ša oberne 
i ked ho nemame.

Zašmijme ša na ňoho 
lem ho pokušajme, 
pokaľ tak nezrobit 
pokij mu nedajme.

2     Diky husky
Sidime soj z kumom 
lem tak z dovhoj chvili, 
diky husky nad nami 
vysoko letili.

Kume už je ošiň 
husky odlitajut, 
ale našy roky 
jak voda chtikajut.

I lisťa na stromoch 
pomaly žovtije, 
a nam na holovi 
vološa šivije.

Husky z teplych krajiv 
nazad priletili, 
ale nam molody 
roky odletili.

I lisťa na stromoch 
ša zazelenije, 
može teple sonce 
iši nas zahrije.

Čom by nas nehrilo 
što chcete hmerati?

ja rychtuju iši 
ženu soj hledati.

Što ste odurili 
na stary kolina, 
mate rozum kume 
jak mala ditina.

Už zme obidvome 
jednom nohom v hrobi, 
a vam šalenoty 
choďat po holovi.

Vy sobi kumičku 
zo ženom žyjete, 
a ja sam jak palec 
što to nechapete?

Neste sam kumičku 
iši nas tu mate, 
a vy šalenoty 
taky soj dumate.

3     Dukľa varuje
Naj pomnik na Dukli 
bude nam vystrahom, 
nepuščajme ša nikda 
už vojnovom drahom.
Varujut Lidice, Kľak 
varuje Čornyj Balog, 
v tych vojnach zbitočnych 
terpit každyj narod.

Zbitočňi tišaci 
vojakiv padali, 
bodaj by zme vojnu 
nikda nepoznali.
Spustošeny kraji 
samy spaleniska, 
plakali dospely 
plakali ditiska.

Nakladeny miny 
dobre nerobili, 
i po vojni iši 
ľudi kaličili.

Zbitočny kaliky 
bez noh abo ruk, 
veľo vyterpili 
tych bolestnych muk.

Zbombardovany mista 
mosty pidminovany, 
ľude do koncentrakiv 
jak dzviri nahnany.

Veľo boľu, žaľu 
vojny prinašajut, 
nedobry to ľude 
što tak rozmyšľajut.

Každyj deň na šviti 
dakde ša bojuje, 
to je vrah naroda 
chto tak rozdumuje.

Osvienčim, Terezin 
vojnovy tabory, 
naj vam budut vystrahom 
vy ľudsky netvory.
4     Nebudu tak robil
Nebudu tak robil 

už jem soj rozdumal, 

od teper už budu 

lem jednu miloval.
Taka moja povaha 
šytky ša mi pačat, 
kotry jem oklamal 
ta naj mi prebačat.
Najdu sobi jednu
ku ňi budu chodil, 
ostatňi divčata 
už nebudu zvodil.

Ťažko bude pro ňa 
jednu milovati, 
ale ša pokušu 
tot zvyk prekonati.

Našol jem soj divča 
što po moji voli, 
ona mi povila 
prid ku mi chockoli.

Taka dobra duša 
krasom neoplivat, 
ale v hrudi pro ňa 
zlate serce trimat.

Tak jem na ňu zvyknul 
strašňi rad jej mam, 
za druhyma divkami 
ani nepozeram.

Barz mile divčatko 
dobri vychovana, 
sľubit, že mi bude 
do smerti oddana.

A ja tomu virju 
vozmu jej za ženu, 
taku dobru ženu 
nikde nezoženu.

Že ji budu virnyj 
už nepochybuju, 
lipšu ženu jak ona 
už nepotrebuju.

Bude dobra žena 
iši lipša mama, 
z laskom bude našy 
ditočky chovala.
5     Išli chlopci zo zabavy
Išli chlopci zo zabavy 

už ša rozvidňalo, 

chcelo ša im spati 

už ša im chavkolo.
Divky za nimi išli 

iši soj špivali, 

ani jedna na spanok 

soj nepodumali.

Chlopci do špivaňa 

ani chuť nemali, 

doma už ich teply 

periny čekali.

Počekajte chlopci 

čom ša ponahľate?

čom vy ša zo špivom 

ku nam nepridate?

Znate, že my rano 
divky nešpivame, 
veľo zme vypili 
už holos nemame.

Iši do paribkiv 
veľo vam chybuje, 
ked z vami palinka 
drahom zamituje.

Ani vy ne divky 
darmo ša chvalite, 
staršy ša sťažujut 
že plano ľubite.

Staršy nas naučat 
dobri milovati, 
ale vy neznate 
ani cilovati.

Staršy nas naučat 
šytkomu što treba, 
nepidete panami 
ani vy do neba.

Možete soj šmilo 

staršych milovati, 

my ša tych skusenych 

budeme trimati.
6     Iši tak nebylo
Iši tak nebylo 

žeby dajak nebylo, 

bude dobro i zlo 

dovho ša krutilo.
Zlo z dobrom superit 

to dva protiklady, 

se sut midži nima 

lem hadky i zvady.

Dovho dobro bojuje 

zlo ša z ňoho šmije, 

se dajaku bidu 

midži nas zašije.

Zlo i dobro nevymiznut 
pokaľ žyjut ľude, 
zlo z dobrym do nekonečna 
bojovati bude.

Zlo pravdu dobromu 
nikda neuznavat, 
lem se na pidperek 
do ňoho ša stavľat.

Midži ľudi denni 
rozšivat nenavisť, 
jak keby jej nebylo 
na tim šviti dosť.

Darmo pravda bojuje 
ničit zle našiňa, 
no zlo nepovolit 
mat pevne koriňa.

Keby ša ji podarilo 
koriň pidkopati, 
pomaly by začala 
zloba vysychati.

Iši pravda silu 

taku nedostala, 

proti zlobi bude 

tverdo bojovala.
7     Karlovy Vary
Žena z mužom do kupeľiv 

poukaz dostali, 
Karlovy Vary najlipšy 

ta soj ich vybrali.

Draha tam daleka 

richlikom cestovali, 

v najlipšim sanatoriju 

ich ubitovali.

Veľo tam prameňiv 

krasna kolonada, 

z dvanastych prameňiv 

voda vytikala.

Strava byla dobra 

žena priberala, 

z každoho prameňa 

vodu koštovala.

Mužovi tam voda 

barz nesmakovala, 

čom nepiješ mužu?

posmoť! ja pribrala.

Čula jem, že trinastyj 

prameň iši majut, 

ale za piňazi 

lem ho prodavajut.

Naj stojit tiko stojit 

ja ho okoštuju, 

ja za dobryj prameň 

korun neľutuju.

Pišol do obchodu 

kupil štiri fľašky, 

prameň becherovky 

naklal soj do tašky.

Zo ženom na izbi 
sobi popivali, 
tak jak zarizany 
až do rana spali.

Jak smakoval prameň?

povič ženo moja, 
nebarz mužu dobryj 
bolit ňa holova.

Ale mi smakoval 
dobryj namoj veru, 
može ženo moja 
od ňoho priberu.
8     Zlata brana do pekla
Do pekla nas vede 

lem najkrajša brana, 

bo z vonku je krasna 

zlatom vykladana.
Z daleka palacy 
zlaty vypadajut, 
každoho jak magnet 
do dnuka ťahajut.

Z vonka šytko krasne 
že to raj dumame, 
ale peklo je peklo 
až tam ho pozname.

Tota z vonku krasa 
každoho oklame, 
ked soj vnutro pekla 
popozerame.

Zlato ša stratilo 
šadi sama skala, 
tota krasa zlata 
lem vonku zostala.

Zlaty brany, palacy 
každoho lakajut, 
pro bohatstvo ľude 
pokoja nemajut.

Krajša brana derevjana 
i chatka z dereva, 
ani zlaty schody 
nevedut do neba.

Pro zlato ša ľude 
neraz zabivajut, 
zlato tu zostane 
ľude umerajut.

Šťasťa ľude nikda 
v zlati nehledajme, 
bo tot chto ho hledat 
nikda ho nenajde.

Zlatom je zdravičko 
pro nas pro každoho, 
nepchajme ša branom 
do pekla zlatoho.

Každyj mame v sobi 
dakoho bacila, 
dakomu i v tili 
rosne zlata žyla.
9     Išla šino hrabati
De to ša tetičko 
de tak ponahľate?
dnes velike šveto 
hrabľi v rukach mate.

Povidaš, že šveto?

ja otim neznala, 

a jake to šveto?

dnes slavime Jana.
Včera večur molody 

sabitku zapalili, 

do biloho rana 

tam ša veselili.

Bodaj ťa porandalo 

už jem ša doznala, 

negratulovala jem 

a mam doma Jana.

Dobri žes mi povil 
barz bym ša haňbila, 
take velike šveto 
a ja by robila.

Nič ša tetko nestalo 
lem ite do domu, 
a pogratulujte 
svojomu staromu.

Fľašku na stil dajte 
narižte soloniny, 
žeby vaš muž znal 
že mat hnes meniny.

Nezabute muža 
šumňi pocilovati, 
i jazyčkovu ked chcete 
mu možete dati.

Ani muž jej neznal 
že mat hneskaj šveto, 
platal zos drotikom 
dirave rešeto.

Što bylo dakoli 

stary spominajut, 

na što bylo včera 

už nepamjatajut.
10 Zle more
Keby ša šytko zlo 
do jednoho zľalo, 
i tak veľo ľudi 
by ša v ňim kupalo.
Take more by zme 

„zle more nazvali“, 
spravodlivy by ša 
už v ňim nekupali.

Zdaleka by toto 
more obchodili,
 toty spravodlivy 
by ša zatopili.

Prez more by žadna 

loď už neplavala, 

každu by zla sila 

lem ku dnu ťahala.

Dobry ľude pritim 

mori by nežyli, 

joho berehy by 

lem zly obsadili.

A tak šytko zlo 

lem tam by zostalo, 

inde by na zemli 

už misce nemalo.

Šytky zly ku ňomu 

by ša sťahovali, 

a tak od zlych ľudi 

by zme pokij mali.

Jak by bylo dobri 

keby tak ša stalo, 

proti zlu by ša tu 

už nebojovalo.

Lem by bojovali 

kolo zloho morja, 

nas by nebolila 

od toho holova.

Zlo zo zlom by tam 

vičňi bojovalo, 

ľudstvo by na zlo 

už lem spominalo.
11 Veverička ochranca lisa
Pidrizuje gazda buk 

neriž ho gazdičku, 

bo ja na tim buku 

mam svoju izbičku.
Pišol ku druhomu 

zajs mu volat z hory, 

ani toho neriž 

mam tam dvi komory.

Cilu ošiň orišky 
jem do nich nosila, 
uznaj žem ša veľo 
gazdo narobila.

Orišky z komorok 
by ša vysypali, 
nedaleko voda 
by mi odplavali.

Pišol ku treťomu 
teper ho prosila, 
ani toho neriž 
bo tam mam frajira.
Pišol k četvertomu 
už štilku štartuje, 
ale z hory plač 
veveričkin čuje.

Neriž toho buka 
mamka moja chvora,
hledam tu po liši 
dobroho dochtora.

Mobilom jem volala 
ďaťeľ ku ňi pride, 
ani tam netrafit 
ked buk tam nebude.

Kotroho zrizati možu?

povič veveričko, 
tam za vodom zriž 
tot staryj bučisko.

Tam nichto nebyvat 
vyschnut od koriňa, 
bude dobri horil 
nebude ti zima.
12 Pomož soj jak možeš
Pomož soj jak možeš 
i Boh ti pomože, 
nespolihaj ša na šytko 
i ked šytko može.

Svoju silu i rozum 
sami využyvajme, 
na druhoho rozum 
ša nespolihajme.

Nekaždyj učenyj 
takoj upal z neba, 
zato cilyj žyvot 
učiti ša treba.

Nehanbme ša žvidati 
ked dašto nezname, 
nejednakyj rozum 
šytky ľude mame.

Dachto odkazanyj 
na pomič druhoho, 
ale to ša tykat 
človeka chvoroho.

Zdravyj človek ša može 
o sebe starati, 
do peredu zbraňi 
netreba skladati.

Rozum mame nato 
žeby zme dumali, 
a žeby zme druhych 
naotravovali.

Do roboty treba chuť 
každa ša vydarit, 
bez snahy, bez chuťi 
ša nam nevydarit.

Každa jedna robota 
dobri vykonana, 
vysledky prinašat 
a je uznavana.

Nerozdumana robota 
neschuťou robena, 
nebude porjadňi 
nikda urobena.

Šytko što robime 
um do toho dajme, 
nikda ša v roboti 
barz neponahľajme.

13 Ked ťa bida navštivit
Ked ťa bida navštivit 
iši dvi zavolaj, 
ty ša nenapadňi 
do komory schovaj.
Budut ša hadati 
cirkus tam nastane, 
može ani jedna 
v domi nezostane.

Na navštevu bidu 
nikda nevolajme, 
pered každom bidom 
dveri zamykajme.

Dakoli je doterava 
i kominom zyjde, 
abo malom dirkom 
prez oblak perejde.

Potim lem červenyj 
kohut nam pomože, 
dakoli ani oheň 
bidu nepremože.

Dumate že zhorit 
na oheň smotrite, 
a naraz zistite 
že spolu sidite.

Dobri nam gazdičku 
že zme nezhorili, 
cholem pri tim ohňi 
zme ša kus zahrili.

Iši krajšu chyžu 
teper postavime, 
ale druhu bidu 
do ňoj nepustime.

Ja ša budu gazdo 
kolo vas trimala, 
nebudu druhoho 
už gazdu hledala.
14 Teren z bodľakom
Vyrosnul mi v zahorodci 
teren zos bodľakom, 
jak strašaky stojat 
teper pid oblakom.
Neznam skadi tota 
pľaga ša tu žala, 
v zahorodci se jem 
krasne kviťa mala.

Dobre jem semeno 
na nich kupovala, 
teren zos bodľakom 
nikda jem nemala.

Lem počkaj teren 
dovho tu nebuš, 
na ostru motyku 
moju nezabudeš.

Spaľu ťa na ohni 
i z bodľakom spolu, 
nebudete špiniti 
zahorodku moju.

Na koriň z terena 
kuščik zochabila, 
zajs ša tota pľaga 
v jari objavila.

Šmijal ša ji do oči 
bodľaka nebylo, 
dobri, že od zlosti 
jej neporazilo.

Kupila otravu 
na koriň naľala, 
a zajs v zahorodci 
krasny ružy mala.
15 Poľovačka na diky sviňi
Diky sviňi v bahňi 
kľudňi ša vaľali, 
što ich čekat hneskaj 
to iši neznali.
Na začatku lisa 
psy už zabrechali, 
že ležat v močari 
už ich zaňuchali.

I poľovnici znali 
že ležat v močari, 
bo z lisa von stopy 
ich nasmerovali.

Ani honciv netrebalo 
žeby nadhaňali, 
jak na hotovu vec 
k močaru kračali.

Psy močar obkľučili 
darmo už chtikali, 
psy ich do močara 
nazad nahaňali.
Taku poľovačku 
davno nezažyli, 
tak jak na strelnici 
z guľovnic palili.

Molody nestriľali 
škoda by ich bylo, 
ale sto kilovych 
tam na vyber bylo.

Toty što už staršy 
lem do tych striľali, 
ostatny od strachu 
jak mertvy ležali.

Taku poľovačku 
malo koli mali, 
žeby soj najlipšy 
kusy vyberali.
16 Nedaleko od sela
Nedaleko od sela 
mala dolinočka, 
korovami vychodžena 
vela tam dražočka.
Po berežku doliny 
uzka steška vela, 
ku mali studenki 
smednoho privela.

Z pid zemli vodička 
dobra vytikala, 
kamiňom z potoka 
byla murovana.

Vo vojni z kanona 
kuľa do ňoj chpala, 
na daleko kamiňa 
šytky vymetala.

Prišli tu vojaci 
studenku vyčistili, 
miny vyberati 
často tu chodili.
I stešku k studenci 
od min vyčistili, 
vojenske muzeum 
pizniše zrobili.

Dookola tanky 
vojnu pripominajut, 
často tu turisti 
na nich pozerajut.

Posiďat pri studenci 
tot kraj pozerajut, 
do pohariv cholodnu 
vodu naberajut.

Veliku dolinu

„Udolie smrti“ nazvali, 
tankovy boji tu 
ťažky prebihali.
17 Dvaraz ša ženil
Mal jem peršu ženu 
barz rozkazovala, 
neraz nejednoho 
v seli oklamala.
Kupili zme auto 
ona našporila, 
piňazi na cerkov 
zberati chodila.

Se daku korunu 
doma zochabila, 
tak na nove auto 
sama našporila.

Ale pa Boh vidil 
jak cerkov klamala, 
tot najvyšyj trest 
od Boha dostala.

Tot najvyšyj trest ženy 
takoj onimila, 
že pana prevelebnoho 
tak za nis vodila.

Mohli na korunach 
bratsky ša diliti, 
i pan prevelebnyj 
mih motor kupiti.

A tak jem ša rozvil 
haňbil jem ša za ňu, 
može druhu ženu 
už lipšu dostanu.

Tota druha žena 
ša nevydarila, 
što perša našetrila 
ta ona prepila.

Do roboty liniva 
lem v korčmi sidila, 
už nemala korun 
ta na uver pila.

Povidal jem kačmarovi 
na uver nedavaj,
ja ti nezaplaču 
potim nenadavaj.
Raz ša tak opila 
tak nešťastni chpala, 
od palinky na misci 
takoj dokonala.
18 Kožuch zo soboľa
Pjadešatych rokiv 
žena ša dožyvala, 
žadnyj dorohyj kožuch 
do teper nemala.
Najdoroša kožušina 
zdobit každu ženu, 
dumat sobi muž 
ten kožuch zoženu.

Take prekvapiňa 
žena  nečekala, 
ked z mužovych ruk 
kožuch preberala.

Taku radist mužu 
nikda jem nemala, 
zo soboľa kožuch 
novyj budu mala.

Sušidky od zavisti 
asi popukajut, 
ked tot kožuch nami 
soboľi zbadajut.

Dobri ženo moja 
o kožuch ša staraj, 
do každoj kišeňi 
naftalin podavaj.

Žena do igelitu 
kožuch zabalila, 
na mužovu radu 
jakoškaj zabyla.

Zavisila do skriňi 
v zimi ho vybrala, 
bude mi v nim teplo 
už ša oblikala.

Ale rodina moľiv 
v kožuchu byvala, 
cile lito kožušyna 
moľim smakovala.

Z kožucha na zemľu 
serst vypadavala, 
tak ti treba ženo 
jes ňa nesluchala.
19 Lem by spala
Staň ženo z posteli 

sonce už vysoko, 

korova nezdojena 

kvapkat z ňoj moloko.
I diti holodny 
a ty lem by spala, 
nežebys nadojene 
moloko im dala.

Skoro ideš spati 
jes ša nevyspala?

šo kebys jak ja 
o pjati stavala.

Nediľa je nato 
žebys dovše spala, 
ostatňi dni robota 
nebude čekala.

Posmať ša na mene 
skoro rano stavam, 
šytko što chovame 
ta mu žerti davam.

Šytko rano porobľu 
do roboty idu, 
domu tak jak kiň 
vyťahanyj pridu.

A ty lem by spala 
neznam što ša stalo, 
za moloda spaňa 
ti nechybovalo.

Už jes zamnom chodil 
zato jem nespala, 
nedospaty noči 
budu dohaňala.

Noči nedospaty 
nikda nedoženeš, 
ale mene do dakoj 
choroby privedeš.

Ťaham tak jak somar 
šytkoho maš malo, 
što to moja ženo 
što ša z tobom stalo?
20 Aforizmy
Na chromim koňovi 
daleko nezajdeš, 
na lysi holovi 
volosok nenajdeš.
Chto pravdu hovorit 
tot daleko zajde, 
ale neprijateliv 
sobi veľo najde.

Zos krivoho stromu 
rivnyj už nebude, 
ani hlupyj mudrym 
nikda už nebude.

Ten chto ša nešmije 
tot dovho nežyje, 
veselosť i šmich 
žyvot prodovžuje.

Dochtor veľoraz 

chorobu vyličit, 
ale veľo ľudi 
planyj dokaličit.

Nechkazuj šlipomu 
na ploti voronu, 
do ucha nešepkaj 
človeku hluchomu.

De nechodit šťasťa 
tam chodit lem zloba, 
nenažre ša korova 
z prazdnoho žoloba.

Chto mat rad palinku 
skoro ostarije, 
z porožňoho pohara 
nichto ša nespije.

Z porožňoj piňaženky 
stovku nevyťahneš, 
ked nehledaš šťasťa 
ani ho nenajdeš.

Z palinkom v holovi 

za volan nešidaj, 

ale do peredu 

še ša šmertky žvidaj.

Ked mat plan splnenyj 

može budeš žyti, 

inšak budeš v pekli 

topiča robiti.

21 Aforizmy dalšy
Ked ťa žena zochabit 
druhu sobi najdeš, 
ale dobru ženu 
dnes lechko nenajdeš.
Na vypaseni luci 
kiň ša nenapase, 
bez vitru ša listok 
na stromi netrjase.

Na prehnityj konar 
nikda ša nevišaj, 
či ťa tam utrimat 
radše soj vyskušaj.
Reči ša bišidujut 
z nich ša nenajime, 
ani vzduch lepidlom 
nikda nezlipime.

Že lož mat korotky nohy 
daleko nezajde?

nepravda! ona sobi misce 
i v letadli najde.

Nikda z pisku muka 
hladka už nebude, 
ani žadna korova 
už volom nebude.

Na hruški iši figa 
nikda nevyrosla, 
ani banany nebude 
nikda mala sosna.

Šlipomu koňovi 
okuľari nedavaj, 
za chvist zloho psa 
tyž nikda neťahaj.
Do studenoj vody 
nichto rad neskače, 
za stratenom laskom 
nejeden zaplače.

Ked ťa sverbit holova 
neškrebaj po brichu, 
zerno nepreneseš 
v rostorhnutim michu.

Do rešeta vodu 
nikda nenabereš, 
veľo nevyberaj ženu 
bo zlu soj vybereš.

Z nenabitom puškom 
sernu nezabiješ, 
zos vidrom bez dna 
vody nenaliješ.
22 Dalše pokračovaňa
Aforizmy pišeme 
šytky zo žyvota, 
nikda ša netrimaj 
prehnitoho plota.
Hori berehom voda 
nikda nam netekla, 
každyj hrišnik patrit 
ku čortom do pekla.

Z tupom pilkom drov 
nikda nenarižeš, 
ani mid pid sklom 
nikda nevyližeš.

Od nimoho slovo 
nikda nedostaneš, 
ani smerťom blizkoho 
žyvot nezastaviš.

Nechpaj ruky do ohňa 
bo obi popališ, 
toto što zhorilo 
nikda neopraviš.

Žobraka od odmu 
nikda neodhaňaj, 
opitomu vecej 
palinky nedavaj.

Chudobnomu pomož 
dobryj skutok zrobiš, 
na bohača napľuj 
iši lipšyj zrobiš.

Zo skysnutoho moloka 
smetanka nebude, 
ani dobryj človek 
z planoho nebude.

Na kamiňu zerno 
nikda nevyrosne, 
možeš ho hnojiti 
lem mochom obrosne.

Važ soj dobre slovo 
sluchaj mudrišoho, 
nedavaj na slova 
na piv šalenoho.
23 Pokračovaňa I.
Sytyj holodnomu
 nikda neuvirit, 
opatrnyj človek 
šytko soj ovirit.
Ne ten chlop što bije 
tot chlop što vytrimat, 
ani zima silna 
cilyj rik netrimat.

Každomu v žyvoti 
raz švička dohorit, 
i najsilnišyj lid 
pri tepli povolit.

Na rozum patent 
nichto nedostane, 
z večera do rana 
mudryj ša nestane.

I najkrajše jabko 
často dnuka hnije, 
špinavu vodu kiň 
nikda nevypije.

Šad soj do motora 
što nemat kolesa, 
možeš byti istyj 
že nezverne ša.

Stromy na stojači 
šytky umerajut, 
z neplodnoj jabloňi 
jabka netorhajut.

Zastaviti čas 

nichto nedokaže, 
ani što ša stalo 
nichto nevymaže.

Varuj ša planoho jidla 
a ťažkoj roboty, 
kobasy iši nikda 
nerodili ploty.

Ked porožňa komora 
vitor po ňi duje, 
liniva rodina 
často holoduje.
24 Pokračovaňa II.
Tot chto za uplatky 
školu vyštuduje, 
do dobroho odbornika 
veľo mu chybuje.
Dobra gazdyňa za perkom 
i plit pereskočit, 
z ciloj husky planoj 
na šmitisku skončit.

Povičte či nesut 
i taky gazdyňi, 
misto pirja vatu 
majut v periňi.
Hluposť zos mudrosťou 
barz ša neznašajut, 
ale mudry ľude 
hlupšym pomahajut.

Žena dobra bita 
zemľa pohnojena, 
kosa dobri kosit 
ked je zaostrena.

Neostrena kosa 
nebude kosila, 
nehnojena zemľa 
nebude rodila.

Každa žena dobra 
často vytrepana, 
nebude vas z druhym 
mužom pidvadžala.

Ked ťa dachto vyšmije 
vyšmij i ty joho, 
nechpaj nikda nis 
do špajzu čužoho.

Vorona voroňi 
oko nevydzobat, 
do myšačoj diry 
liška ša neschovat.

Chto ša lisa bojit 
ta naj tam neide, 
ani lis za nikym 
do domu nepride. 
25 V aforizmoch pravda
Aforizmy pravdy 
veľo v sobi majut, 
skoro šytky ľude 
radi ich čitajut.
Žyvot ich prinašat 
lem ich zapisati, 
paru slovami možete 
veľo povidati.

A že je to pravda 
žyvot ukazuje, 
bo človek rozmyšľat 
veľo vydumuje.

I ja začal aforizmy 
pokus vymyšľati, 
nemusite ked nechcete 
i moji čitati.

Može druhyj lipšy piše 
ta čitajte joho, 
zato ša nebudu 
hnival na nikoho.

Silena molitva 
do neba neide, 
nekaždyj na svoje 
v aforizmi pride.

Što žyvot prinašat 
dobre abo plane, 
v nich by malo byti 
šytko zapisane.

Že kus pidfarbeny?

ale pravdu majut, 
kuščik pidfarbeny 
lipše ša čitajut.

V aforizmoch pravda 
lem ich prečitajme, 
každyj tam pro sebe 
svoju pravdu najde.
26 Pokračovaňa III.
Iši pid perinom 
nichto nezamerznul, 
ani kamiň sam od sebe 
ša neperevernul.
Ked ťa dachto chvalit 
ta mat nato dovod, 
nepochvalit toho 
kotryj robit podvod.
Nikda neje dosť 
na šviti dobroho, 
lem žeby nebylo 
už vece planoho.

Nepoďakuješ tomu 
chto ťa pidkopuje, 
za zle ša v žyvoti 
nikda neďakuje.

Ked ťa ohvarajut 
radi ťa nemajut, 
to už takyj zvyk 
teper ľude majut.

Tam de ľude smuťat 
tam nikda nešpivaj, 
maj kuščik sucitu 
smutok z nima trimaj.

Ked dumaš na zle 
nepovič nikomu, 
mohli by ti otrepati 
kamiň o holovu.

Ani najkrajša divka 
neje najkrasniša, 
v šviti može byti 
oveľo šumniša.

Tot chto zlo rozšivat 
raz ho bude žati, 
nebude mu z ňoho 
tot chlib smakovati.

Keby na zlodijoch 
holovi švitili, 
ta by krasti nikda 
v noči nechodili.

Nepchaj ruky midži osy 
bo ťa dopichajut, 
osy ked ša rojat 
srandu nepoznajut.
27 Pokračovaňa IV.
Maj rad svojich rodičiv 
bo ťa vychovali, 
nikda nenadavaj 
otcovi i mami.
Ked ťa trapit smutok 
nehledaj dochtora, 
nevymituj šmiťa 
do čužoho dvora.

Nemaj rad lem sebe 
maj rad i druhoho, 
bo sebectvo nikda 
nechvalit nikoho.

Z motyky nevystriliš 
jak bišidujeme, 
do motyky nikda 
patron neklademe.

Nevyskakuj z letadla 
nikda bez padaka, 
bo z tebe zostane 
kus masnoho fľaka.

Nelij benzin do ohňa 
horše ho rozhoriš, 
tot chto nezarastat 
toho neoholiš.

Pes z mačkom nebudut 
nikda kamaraťa, 
ani liška zajaca 
neuznat za brata.

Chto ša neznat holiti 
naj brytvu nebere, 
abo naj soj na krov 
daku misku bere.

Nekaždyj deň nediľa 
žeby zme švetili, 
potim druhy ľude 
by na nas robili.
Popid nis medovy 
motuzy neťahajme, 
radše politikom 
toto prenechajme.

Praks už dobru majut 
už ša kus vybili, 
často zabyvajut 
što ľuďom sľubili. 
28 Pokračovaňa V.
Nižviduj ša prostitutky 
či je iši panna, 
bo by ti do oči 
takoj napľuvala.
Nad zdochnutom korovom 
už škoda plakati, 
už lem rozdumujme 
de druhu zohnati.

Z velikoj hrmoty 
malo dodžu bude, 
z perespanoj divky 
už panna nebude.

Dobryj kosec luku 
rano soj pokosit, 
ale chto linivyj 
i dva dni jej kosit.

Chto ša čornyj narodil 
tot naobilije, 
ani pijak z vidra 
palinku nepije.

V žyčki vody sobi 
nikda nezaplaveš, 
ale z jedovatoj huby 
otravu dostaneš.

Ne šytko červene 
što ša červeňije, 
ked dostaneš facku 
lice ti zmodrije.

Popaľ ruku z koprivom 
kopriva zelena, 
ale ruka ostane 
jak ruža červena.

Tam de veľo gazdyň 
veľo bišidujut, 
neraz z peča spalenyj 
kolač vyťihujut.

Ked na ťa pes breše 
nevšimaj soj toho, 
že ša ho nebojiš 
začne na druhoho.
29 Pokračovaňa VI.
Na betoňi pasti koňi 
može lem Zemkova, 
bo to Šarisanka 
deskaj od Prešova.
Premiera Mikulaša 
barz dovho zme mali, 
darčeky nedaval 
zme ho odvolali.

Novyj ne Mikulaš 
darčeky rozdavat, 
iši je nedovho 
už ho ľude chvaľat.

Tot chto mat šťasťa 
ministrom ša stane, 
zato vlady i ministriv 
tak často miňame.

Chto mat rozum ša nabalit 
i ked dovho nebude, 
zos chudobnych dale 
šmijati ša bude.

Nevir teper nikomu 
ani prezidentovi, 
každyj mat dajake 
maslo na holovi.

Lem chudobnyj terpit 
naj terpit i dale, 
dobrych politikiv 
už dovho hledame.

Veľo vody pereteče 
pokaľ ich najdeme, 
ale što nam potim 
už tu nebudeme.

Politika je huncutstvo 
dobri otim zname, 
na dobrych politikiv 
my šťasťa nemame.

Politika špinava 
byla a i bude, 
chto jej takom robit?

robľat jej lem ľude.

Zos psa solonina 
nikda už nebude, 
z planoho politika 
už dobryj nebude.
30 Pokračovaňa VII.
Do každoj ďiročky 
voda nam nateče, 
škodu nam narobit 
potim soj vyteče.
Chto do ťa kamiňom 
chlibom ho netrafiš, 
ale zos kamiňom 
i ty joho trafiš.

Neič kašu kypjaču 
usta soj popališ, 
šalenoho rečami 
nikda nenapališ.

Ked kurka na hnizdi 
nebude sidila, 
molody kurčata 
nebude rodila.

Zlamanu lopatu 
neopravuj nikoli, 
bo od ňoj dostavaš 
na rukach mozoľi.
Neič veľo fasoľi 
bo vitry dostaneš,
v spoločnosti pochvalu 
zato nedostaneš.

Nesmoť krivo na nikoho 
bo sam ša pokriviš, 
ani na toho nesmoť 
koho nenavidiš.

Lasku ani generaľ 
vojakovi nezakaže, 
i generaľovi ked chce 
se laska rozkaže.

De sonce nehrije 
tam nič nedozrije, 
ne solodke vino 
tam kysle ša pije.

Nechoď z bubnom na zajaci 
šytky pochtikajut, 
de nemajut nič 
tam nič nedavajut.
31 Čom jes ša Ondavo
Čom jes ša Ondavo 
na bereh vyľala?
moja frajiročka 
ša včera vydala.

Keby jes ša Ondavo 
na bereh nevyľala, 
moja frajiročka 
by ňa počekala.

I kebym ša storaz 
na bereh vyľala, 
nevir tomu šuhaj 
ona ťa klamala.

Pizno jes ša doznal 
za nis ťa vodila, 
ona už davniše 
druhoho ľubila.

Ja ti teper nebudu 
hledati frajirku, 
neznam de chovajut 
pro ťa daku divku.

Nenadavaj na ňa 
čom jem ša vyľala, 
v laski tak jak ty 
i ja ša sklamala.

Ľubila Laborec 
ale ňa nechoče, 
zaľubil ša do Topli 
teper lem jej choče.

Zato jem ša v zlosti 
na bereh vyľala, 
že i ja mam silu 
na javo jem dala.

Nebudu ja za nim 
veru banovala, 
budu za frajira

Bodrog teper mala.

Pro mene za mene 
naj soj ľubit Topľu, 
ani v svoji vodi 
už ho nezatopľu.
32 Pokračovaňa VIII.
Pri cholodňim vitri 
tilo neopališ, 
holymi rukami 
buka nepidvališ.
Nechkazuj na ploti 
nikomu voronu, 
i ked je holoden 
nepomožeš jomu.

Tam de čista voda 
tam soj rak kraľuje, 
ani pstruh špinavu 
vodu nemiluje.
Vino dobre stare 
a žena moloda, 
de ša vino robit 
nepije ša voda.

Chto veľo mudruje 
nič mu nepovoli, 
takyj človek nebude 
spokijnyj nikoli.

Proti sersti v žyvoti 
nehlaskaj nikoho, 
neskušaj hlaskati 
ani psa svojoho.
Ked je pan spokijnyj 
spokijnyj i sluha, 
nikda nekopaj nohom 
do tverdoho duba.

Čomu nerozumiš 
nepchaj ša do toho, 
se ša poraď radše 
človeka mudroho.
Ani slon nebude 
čardaš tancovati, 
mušil by mu žerav 
nohy pidnimati.

Murjanka maleňka 
ťažkyj naklad nese, 
poďa jej vahy tiko 
človek nezanese.
33 Pokračovaňa IX.
Nit takoho pijaka 
žeby vypil more, 
ani gazda bez pluhu 
pole nepoore.
Tam de vitor duje 
i hrušky padajut, 
bez vitra ša sami 
lisťa nerušajut.

Nit takoho silaka 
žeby zlomil skalu, 
abo žeby pidňal 
sto tonovu vahu.

Nichto nemat rad 
ľudi što ša chvaľat, 
dobroho človeka 
dobry skutky chvaľat.

Voda velika paňi 
rešpekt pred ňom mame, 
što dokaže urobiti 
od davna už zname.

Vo vojni soj kuli 
terč nevyberajut, 
vojak abo kapitan 
spoločňi padajut.

Z vysokoj funkciji 
ťažko ša odchodit, 
proti schopnišomu 
chudak nič nezrobit.

Ne každomu koryto 
barz dovho vytrimat, 
tak jak klišč na tili 
každyj ša ho trimat.

Laska nezničitelna 
vičňi žyti bude, 
laska nemerat 
umerajut ľude.

Ani kožuch dorohyj 
viky nevytrimat, 
šytko mat svij čas 
v tim časi dožyvat.

Pijakovi jedno 
že mu nadavate, 
dumat sobi že ho 
palinkom nukate.
34 Pokračovaňa X.
Nevir hneskaj ani 
stražcovi zakona, 
i ich opantala 
z kufrikiv mamona.
Sudcove i policajti 
ťažko odolajut, 
ked uplatkare v rukach 
kufričok trimajut.

Ľude majme rozum 
nedobri robime, 
koruny sut vzacny 
ked česňi robime.

Demokracija dobra 
veľo jej chvalime, 
no ale netaka 
jak u nas robime.

Nedobri holovu 
se hori trimati, 
pid nohy častiše 
treba pozerati.

Chto pozerat hori 
hori ša dostane, 
nejednomu na prechodi 
nehoda ša stane.

Z derevjanom sokyrom 
buka nepidrubaš, 
mušil by byti zhnityj 
potim ho pidrubaš.

Nič neje tak ťažke 
ked mame ochotu, 
bez problemiv zvladneme 
chocjaku robotu.

Neporižeš ša na koši 
ked je derevjana, 
taka kosa travu 
ti nebude brala.

Ani somar nebude 
ťažkyj viz ťahal, 
ked mu gazda nebude 
dobre žerťa daval.
35 Pokračovaňa XI.
Nekaždyj v žyvoti 
umelcom ša stane, 
ale slušnym človekom 
chto choče ša stane.
Nenadavajme na nikoho 
že šťasťa nemame, 
majme terpezllivosť 
dale ho hledajme.

Dobra tota žena 
što dobri gazduje, 
každu korunočku 
dvaraz porachuje.

Ked vyhraš milion 
nechvaľ ša nikomu, 
nečekanych hosti 
nezbaviš ša z domu.
Iši nichto bohatstvo 
nezobral do hrobu, 
ale ho zochabit 
tomu najblišomu.

Šťasťa i nešťasťa 
koruny prinašajut, 
barz často ša pro nich 
ľude zabivajut.

Nedobryj za koruny 
rozum kupovanyj, 
takyj človek nebude 
odbornik uznanyj.

Neponahľaj ša nikda 
i ked čas nečekat, 
zdravičko soj sanuj 
ono ťa počekat.

Nahlena robota 
nechvalit nikoho, 
vecej zrobiš zla 
jak toho dobroho.

Kľudnyj a spokijnyj 
perše rozdumuje, 
z rozumom jak treba 
ku ňi pristupuje.
36 Pokračovaňa XII.
Nedumaj že každa 
draha rivno vede, 
to Rima ťa každa 
i kriva privede.
Nalož na sebe tiko 
lem tiko uneseš, 
bo ťažke bremeno 
nikda neuneseš.

Z rozumom se silu 
svoju využyvaj, 
v žyvoti hlupoho 
nikda ša netrimaj.

Na šikmi plochi ša 
barz ťažko utrimaš, 
i ked ša neznam jak 
na ti plochy trimaš.

Z derevjanym nožom 
chliba neodrižeš, 
ale maš istotu 
že ša neporižeš.

Nepozeraj často 
na dno poharika, 
bude ša ti zdala 
dvojmo i Afrika.

Nekupuj šlipoho koňa 
nebude viz ťahal, 
ked viz pereverne 
žebys nenadaval.

Tot chto denni veľo 
palinky premože, 
ani Predna hora 
mu už nepomože.

Zos brokami nikda 
slona nezabiješ, 
na lysu holovu 
lem parochňu zdiješ.

Nenatorhaš jablok 
na suchi jabloňi, 
aj ked na ňi jabka 
rosli iši vloni.
37 Pokračovaňa XIII.
De ša klade oheň 
tam iskry litajut, 
de krešut derevo 
tam trisky padajut.
Ked ša dvome v korčmi 
nožami bodajut, 
ani jeden ani druhyj 
rozumu nemajut.

Ked z jabloňi jabko chpade 
kuščik ša obije, 
ked chpade oberač 
holovu rozbije.

Ked maš komin zapchatyj 
daj tam slabu minu, 
urobit v komiňi 
kuščik vekšu diru.

Ked komin vytrimat 
bude lipše ťahal, 
abo muľara na novyj 
budeš sobi hľadal.

Chto rano zakurit 
a neraňajkuje, 
pri rakovinu podu 
dobru pripravuje.

Ked serce laskom horit 
hasičiv nevolaj, 
totu što miluješ 
ku sobi zavolaj.

Každyj vojak može 
byti generaľom, 
no nekaždyj može 
byti kominarom.

Chto neznašat vyšky 
nebude kominar, 
ani zo šlipoho 
nebude hodinar.

Ked opityj často 
opicu ciluje, 
dumat, že to žena 
ta z ňom bišiduje.

Ked jes ša blych v noči 
nehoden zbaviti, 
najlipše je cilu 
postiľ pidpaliti.
38 Rozlučka nad hrobom
Zajs jednomu žyvotu 
švička dohorila, 
joho pozostatky 
zemľa už prikryla.
Posledne zbohom nad hrobom 
plače blizka rodina, 
joho žyvotna puť 
na viky skončila.

Spomjaneme joho žyvot 
ticho ša molime, 
už ho nikda žyvoho 
tu neuvidime.

Dovho ho budeme 
iši spominati, 
i po smerti ho budut 
tu navštivovati.

Postavime pomnik 
kvitky zasadime, 
raz tak jak i vin 
svij žyvot skončime.

Nichto neje vičnyj 
každyj raz umreme, 
tam naš druhyj domov 
už ša neverneme.

Dobri tam každomu 
skončili starosti, 
nič z nas nezostane 
lem bileňky kosti.

Bohatstvo, majetky 
už nepotrebuje, 
žyvot pro ňoho skončil 
nič nepotrebuje.

Zato na mertvych 
nikda nezabyvajme, 
cholem na „Dušičky“ 
kvitok na hrib dajme.
Naj mu bude lechka zemľa 
žyl na ňi i robil, 
i posledňi kroky 
iši na ňi zrobil. 
39 Zazračnyj kufrik
Chto nemat kamarata 
dobroho znamoho, 
ťažko ša zašmije 
šťasťa na takoho.
Dnes každyj znamosti 
u vplivnych hledame, 
my što ich nemame 
ta ich pidplačame.

Iši nichto uplatok 
dobryj neodšmaril, 
i ked za veľo korun 
malo vam vybavil.

Ale kufrik rad 
soj každyj otvorit, 
i na ministerstvi 
vam dveri otvorit.

I trezory za kufriky 
ša lechko otvorjajut, 
bo ľude piňazi 
nikda dosť nemajut.

I za totality ľude 
obalky davali, 
ale z kufrikami 
ša nepidplačali.

Dnes davajut miliony 
čestňi zarobeny?!

davajut lem toty 
što sut zamoženy.

Miliony z učtu na učet 
ša perepisujut, 
podvodi policajti 
slabo prešetrujut.

Tak jak v prački špinavy 
piňazi pereme, 
zato bo nečestny 
koruny bereme.

Krivy paragrafy 
uplatky vyrovnajut, 
i na vysokych funkciach 
dobri o tim znajut.
40 Aforizmy XIV.
Každa uprimna laska 
osožyt každomu, 
na osoh neide 
laska k alkoholu.
Palinka každomu 
rozum balamutit, 
našto jej pijeme?

nichto nas nenutit.

Na čorňi vivci bila 
už rovna nebude, 
že zlo planym radcom 
povidajut ľude.

To pravda velika 
zlo nedobri radit, 
ale každa žena 
rada ša paradit.

Na škaredňi ženi ani 
zlato ša nebliskat, 
koho nechcut do neba 
naj ša tam netiskat.

Ked maš hlupyj rozum 
ta mudrych nehledaj, 
lem takych jak ty 
ku sobi pohledaj.

Iši kamiň nerozkvitnul 
ani nerozkvitne, 
ani v hlupi holovi 
nič mudre nekvitne.

Ked ťa diky nahaňajut 
najblišyj strom hledaj, 
za stračenom čižmom 
už ša neobzeraj.

Ked padaš zo skaly 
nichto ti nepomože, 
ked ša nedolameš 
lem šťasťa pomože.

Na mudri holovi 
vološa sivije, 
ale hlupyj človek 
cilkom olysije.

41 Aforizmy XV.
Ked Slota z Bugarom 
spolu rozpravľajut, 
nichto z nich nevyjde 
kotryj pravdu majut.
Liška svij chvist chvalit 
i oni svij chvaľat, 
ťažko ich obodovati 
chto lipše nadavat.
Skoro každyj politik 
inšak bišiduje, 
nedumat na pravdu 
oňi bišiduje.

Každy hrabľi lem 
ku sobi hrabajut, 
zato politici 
hrabľi radi majut.

Politik jak skala 
svoje nepopustit, 
mudrišoho od sebe 
do kresla nepustit.

Politicka hluposť 
v šviti ša ujala, 
bez hluposti politiky 
by neekzistovala.

Vorona voroňi 
oko nevykole, 
ani politik politikovi 
jazyk nevybere.

Keby ša dobry politici 
na stromoch rodili, 
policajti by ho 
deň i nič stražyli.

Keby na tim druhim 
plany ša rodili, 
minu by pid strim 
ľude položyli.

Keby politicka 
hluposť rozkvitala, 
jak rozkvitnuta luka 
tam by vypadala.

Nepchaj ša do politiky 
dobryj skutok zrobiš, 
že nevstupiš veľo 
ľuďom tak pomožeš.

42 Aforizmy XVI.
Aforizmus neje for 
lem na zašmijaňa, 
ale je v ňim pravda 
veršikom podana.
Aforizmy ľude 
denni povidajut, 
a že ho povili 
ani nedumajut.

Aforizmus je žyvot 
tak jak ho vnimame, 
i žyvot svij vlastnyj 
každyj radi mame.

Chto nemat rad žyvot 
nemat rad nikoho, 
nič mu zo žyvota 
takoho planoho.

Zato rad ša maj 
maj rad i druhoho, 
daj kus do žyvota 
i šmichu svojoho.
Každyj dobryj človek 
je v šviti važenyj, 
nedobryj ten človek 
što je zachmurenyj.

Maj oči otvoreny 
šytko sobi všimaj, 
a ked maš naladu 
ta sobi zašpivaj.

Rob každomu dobri 
neuraz nikoho, 
budeš mati radisť 
zo žyvota svoho.

Zdravyj človek šťastnyj 
žyvotu ša raduje, 
v bohatstvi neščasťa 
ho nepotrebuje.
43 Aforizmy XVII.
Vytorhajme zo žyvota 
nedobre a plane, 
potim nam na zemli 
lem dobre zostane.
Nedavaj nikomu 
za vzor planu ženu, 
jak kebys ponukal 
hrušku obhryzenu.

Kitica krasnych ruž 
potišyt každu ženu, 
nedavaj  lem čužim 
maš doma i ženu.

Dakoli barz veľo 
čužich ša všimame, 
a na vlastnu ženu 

často zabudame.

Nikda nezabyvaj 
na svoho bližňoho, 
lem uprimny slova 
trimaj pro každoho.
Bez lasky, porozumiňa 
rodina nefinguje, 
ked jeden druhomu
 nohy pidkopuje.

De ša take robit 
nezhoda v rodiňi, 
škodime nelem sobi 
ale i ditiňi.

Pevna virna laska 
dovho nam vytrimat, 
ked ša žena muža 
pevňi jak klišč trimat.

Ani muž by nemal 
v laski poľaviti, 
byla šumna dakoli?

i teper mat byti.

De laska nekvitne 
osiťa tam rosne, 
nedobri ked osiťa 
lasku pererosne.

Snažme ša čim skore 
osit vyhubiti, 
novyj koriň lasky 
treba zasaditi.

44 Aforizmy XVIII.
Maš čortichu svokru?
zbaviš ša potvory, 
bez jidla jej zaprij 
tyždeň do komory.

Naj ša tam vykričit 
žeby až chripala, 
otvor ked nebude 
v komori dychala.

Chto nerobit dobri 
každoho trestajme, 
v spoločnosti ľudi 
lem dobrych trimajme.

Vol zostane volom 
a somar somarom, 
ani jeden z nich 
nebude rychtarom.

Take dašto lem ľude 
často vydumujut, 
vola abo somara 
do funkciji dajut.

Ža čort nikda nespit 
porekadlo mame, 
či čort ekzistuje 
to nichto nezname.
Šytky čorti ša žeňat 
pri burki povidame, 
ale ša nežeňat 
lem ich spominame.

I dakotry ľude 
jak čorti ša chovajut, 
nenavisť i zlobu 
druhym prinašajut.

Boh čorta nestvoril 
ľude ho vydumali, 
ne jedno peklo tu 
už zme prekonali.

Katastrofy, vraždy, vojny
to je ľudske peklo, 
netreba nam toto ľude 
dost už nas napeklo.
45 Žyvot pro dakoho peklo
Čom to žyvot neje 
šťastnyj pro každoho, 
dachto mat se šťasťa 
dachto peklo z ňoho.
Dachto žyje jak kraľ 
šytko ša mu darit, 
ne každomu jednak 
žyvot ša vydarit.

Dachto ša oženit 
štastňi sobi žyje, 
sut rodiny de muž 
ženu, diti bije.

Nezdajut ša dvoje 
laska ustupuje, 
tam manželska kriza 
už soj uraduje.

Svoje misce každyj 
v žyvoti hledame, 
jednomu ša vydarit 
druhoho oklame.

Nenadarmo povidame:

šťasťa mu chybuje, 
každyj toho šťasťa 
kuščik potrebuje.

Neraz  peklo zo žyvota 
sami soj robime, 
kolo šťasťa chodime 
a ho nevidime.

Ked žyvotna smola 
na nas ša prilipit, 
malo koli smola 
sama ša odlipit.

Veľo ľudi bez roboty 
domov svij nemajut, 
stanut ša žobraci 
abo okradajut.

Naš žyvot je tverdyj 
z nikym ša nebavit, 
nekaždoho jak mama 
po lici pohladit.

Tot chto nebojuje 
nemat pevnu voľu, 
tomu žyvot povist:

ja ti nepovoľu!
46 Aforizmy XIX.
Do hlupoj holovy 
rozum nenaliješ, 
z porožňoho vidra 
vodu nevyliješ.
Dakoli je dobri 
človeku hluchomu, 
ked ho ohvarjate 
nepovist nikomu.

Silnišyj džvir v prirodi 
se slabšoho zničit, 

silnyj človek slabšoho 
lechko dokaličit.

Nebude zajac lišku 
nikda v laski mal, 
z laskom baran na vovka 
nebude pozeral.

V prirodi slabšoho 
nichto neľutuje, 
tam ša o prežyťa 
každyj deň bojuje.

Škorpiony maly 
v jedi silu majut, 
i silnišy slony 
od jedu hmerajut.

Človek do prirody 
často zašahuje, 
striľat i do toho 
što nepotrebuje.

Nevyletiš v diravim 
baloni vysoko, 
jalova korova 
nedast ti moloko.

Z rečami dim nikda 
soj nepostavime, 
lem ked ku roboti 
ruky priložyme.

Pri ohňi na unik 
iši nadej mame, 
pred velikom vodom 
ša nevybihame.
47 Aforizmy XX.
Ťažko z jamy hlina 
ša nam vymituje, 
najradše jej každyj 
do jamy zmituje.
V planim pecu chlib 
dobri nevypečeme, 
ani od žobraka 
koruny nedostaneme.

Od ťažkoj roboty 
i koňi zdychajut, 
toty ľude hlupy 
što rozum nemajut.

Skupyj človek nikda 
hrošy nepožyčit, 
ani žobrakovi 
nič dobre nežyčit.

Oko za oko, zub za zub 
keby pravo malo, 
veľo ľudi zlo 
by už nekonalo.

Motor mat v garaži 
ale ho sanuje, 
radšej autobusom 
daleko cestuje.

V nadrži povnoj vody 
motor nenaštartuješ, 
ani z pavučinom 
viz nezahamuješ.

U nikoho nemat slovo 
chto rad často klame, 
z klamstvom ša daleko 
nichto nedostane.

Pid perinom ša viny 
často odpuščajut, 
taku moc jak perina 
sudcove nemajut.

Pro vysokoho chlopa 
nizky každy dveri, 
iši v žyčki vody 
nikoho nezatopili.
48 Polohluchy
Polohluchy dvi kumy 

soj bišidovali, 
ale každa jedna 
svoju temu mali.
Barz jem ša od rana 
kumo nazlostila, 
dobri, že jem sviňu 
v kuci nezabila.

Davalam ji žerti 
stala mi na nohu, 
cilkom mi opuchla 
posmoť ša na nohu.
Z mužom jem ša hadala 
dobri jem dostala, 
čuli ľude hadku 
z ciloho valava.

Vyhnal ňa od domu 
prišla jem k tobi, 
z tobom bišidovati 
mi kumičko dobri.

Barz ša rozumime 
šak zme zato kumy, 
iši služat dobri 
nam našy rozumy.

Lem keby zme čuli 
što zme povidali, 
ani ja nerozumila 
što vy povidali.

Dobri zme soj kumo 
dnes pobišidovali, 
lem keby strojčeky 
do ucha nam dali.

Što keby zme kumo 
šytko soj pisali?

što bišidujeme 
by zme prečitali.
49 Aforizmy XXI.
Čas do zadu nekračat 
lem se do peredu, 
nekažde šveto vychodit 
lem se na seredu.
Že pjatnica trinastoho 
prinašat nesťasťa?

pro dakoho naopka 
prinašat lem šťasťa.

Chto ša bude krutil 
lem se dookola, 
nebude znal potim 
de joho holova.
Tot chto nemat nič 
mat lem nevyhodu, 
nemat ani chudak 
z čim nebrati vodu.

Nekopaj na draži 
ani do kamiňa, 
bo kamiň odskočit 
ostane boliňa.

Do neba daleko 
tam ša nedostaneš, 
ked pideš drabinom 
mozoľi dostaneš.

Žadna svaľba neje 
bez molodici i mlodoha, 
nevyberaj ša bosyj 
do švita šyroho.

Žadna žaba hlubokoj 
vody ša nebojit, 
ale hada tak 
jak ohňa ša bojit.
Každomu dňu konec 
ai každi noči, 
nepozeraj priamo 
zlomu psu do oči.

Každyj hrobar jamu 
kopat pro druhoho, 
a že doňoj chpade 
nebojit ša toho.

Voda nemat farbu 
do palinky ša lije, 
malochto to poznat 
kačmar bohatije.

Nit takoho silaka 
žeby zemľu otočil, 
v suchim koryťi nichto 
nohy nenamočil.
50 Muškaty
Na oblaku divčina 
muškaty pestovala, 
každyj deň vodičkom 
ich popolivala.
Molodyj chlopec chodil 
popid ich oblaky, 
barz ša mu pačili 
divčiny muškaty.

Robil vin cestara 
drahy opravoval, 
se jak polivala 
rad jej pozoroval.

Krajša jak muškaty 
ked ich polivala, 
že vin jej mat rad 
keby ona znala.

Žvidal ša jej raz 
jaka to odroda, 
a či jim neškodit 
taka zimna voda.
Voda im neškodit 
vodu radi majut, 
litňom ich polivam 
lipše rozkvitajut.

Každyj deň ša milo 
ku ňi prihovoril, 
povisti što ho trapit 
sobi nedovolil.

Tebe štoskaj trapit 
povila divčina, 
tak jak keby na ťa 
tajna laska šila.

Totu tajnu lasku 
mam schovanu v tobi, 
kebys ňa chotila 
bylo by nam dobri.

Aj ja ku tobi 
tajnu lasku mala, 
teper už jem štastna 
žem ša nesklamala.

Znaš jaka jem štastna?

ked jem ša doznala, 
teper budu muškaty 
z tobom polivala.
51 Aforizmy XXII.
V liti na sanočkoch 

daleko nezajdeš, 

ani v kruhu konec 

tyž nikda nenajdeš.
Vo viňi je pravda?

lem ša bišiduje, 

pravda je, že vino 

jazyk rozvjazuje.

Nebudeš nikda špival 
ked maš ťažkyj žaľ,
ked jes zerno nezašal 
nebudeš ho žal.
Za neplatny piňazi 
nikda nič nekupiš, 
načim neje skora 
ani jej nezlupiš.

Popid nizkyj mist 
loď nepereplavat, 
ani obchodnik tovar 
zadarmo nedavat.

Tot chto veľo čitat 
tot mat vedomosti, 
a chto nič nečitat 
trepe lem hluposti.

Lasku na chlib nenamažeš 
lasku nezakažeš, 
laska taka silna 
že ji nerozkažeš.

Každa bitka hadkom 
dakom ša začinat, 
na planoho človeka 
nichto nespominat.

Ani jeden generaľ 
vojnu sam nevyhral,
vojaci vyhravali 
a vin slavu mal.

Nedobri ša natim dvori 
nedobri gazduje, 
de gazdovi nejednomu 
každyj rozkazuje.

Pri žnivach na zamľu 
kolosky padajut, 
ale po každi vojňi 
hroby zostavajut.

52 Aforizmy XXIII.
Čas ša neponahľat 
kračat svojim krokom, 
pravidelňi ide 
sobi rok za rokom.
Na studeňim pecu 
obid nenavariš, 
ale korun zbitočnych 
barz lechko ša zbaviš.

Nechoď bosyj po moroži 
odmerznut ti nohy, 
nebij capa po holovi 
polameš mu rohy.

Serce bije pravidelňi 
no ne u každoho, 
často trapit serce 
človeka chvoroho.

Oheň dobryj sluha 
bo služyt každomu, 
nemame ho radi 
ked vyhaňat z domu.

Pid ambrelom nezmokneš 
ked maš otvorenu, 
ale zmokne ten 
chto mat zatvorenu.

Že z čužoho krov neteče?

teče zos každoho, 
pri ranach vytikat 
z každoho jednoho.

Perehnityj mist 
vahu nevytrimat, 
i derevo nevične 
časom perehnivat.

Bez blesku nam silno 

ani nezahrmit, 

de oheň nehorit 

ani ša nedymit.
Ked nezapneš televizor 

obrazovku vidiš, 

ale program vysylanyj 

na ňi neuvidiš.
53 Aforizmy XXIV.
Ked ruka ruku myje 
obidvi sut čisty, 
ale ich zašpiňat 
piňazi nečisty.
Čorne na bilim 
lechko perečitaš, 
ale z čornom na čorňi 
nič ša nedočitaš.

Ked ležyt na chodniku 
nemusit byti pjanyj, 
može serce vypovilo 
už je odpisanyj.

Doma to je doma 
to neje čužina, 
tam pred tobom nekľakne 
nichto na kolina.

Žist chlib i spalenyj 
tot chto holoduje, 
k žyvotu i uhľa 
človek potrebuje.

Darmo chpaš do sebe 
lem samy dobroty, 
ked maš obi ruky 
livy do roboty.

Nedobryj tot pes 
što každoho hryze, 
nedobryj tot kiň 
što žolob ohryze.

Keď hrabošy jablinci 
pidhryzut koriňa,
jablinka nam jabka 
nebude rodila.

Z terky nikda nam 
hruška nevyrosne, 
ale novyj teren 
z jej kostky vyrosne.

Ked skryžyme had z jižom 
koľačij drit bude, 
ale nikda sam 
choditi nebude.

Tot chto často litat 
pirja nedostane, 
de choče letadlom 
šadi ša dostane.

Tam de supy kružat 
dachto skončil puť, 
na skonanoho trova 
supi majut chuť.
54 Nešyroka steška
Nešyroka steška 
vede popid horu, 
pidu naščiviti 
frajiročku chvoru.
Žebym večur prišol 
včera odkazala, 
že ležyt v posteli 
je jakas nezdrava.

Ked jem prišol večur 
v posteli ležala, 
zos červenych ličok 
farba ji opala.

Bleda tam ležala 
bileňka jak stina, 
što to ša ti stalo?

povič moja mila.

Znaš ty dobri znaš 
čom tu ležu chvora, 
na taku chvorotu 
netreba dochtora.

Milyj ša zašmijal 
ta to ne choroba, 
budeš doraz zdrava 
frajiročko moja.

Jak jem prišol mama 
takoj povidala, 
že čom ti dochtora 
takoj nevolala.

Lem staň zos posteli 
zašmij ša na mene, 
my taki chvorobi 
razdva pomožeme.

Z mamom dojidname 
koli budeš moja, 
bude spokijniša 
i dušička tvoja.

Ty neperša što taku 

chorobu dostala, 

budeš našy diti 

zos laskom chovala.

55 Lučka neskošena
Onadava, Ondava 
vodička studena, 
mam kolo ťa lučku 
iši neskošena.
Druhy pokosili 
lem moja zostala, 
na tych druhych rosne 
už perša otava.

Pridu skoro rano 
lučku pokositi, 
hustu travu mohla 
bys mi zatopiti.

Lem priď skoro rano 
pokos hustu travu, 
dam ti pokositi 
i peršu otavu.

Druhym jem nezaľala 
jem ich ľutovala, 
čom bym pravi tvoju 
teper zalivala.

Lem koste i sušte 
šino i otavu, 
ja ša nevyliju 
v koryti zostanu.

Ja sobi hladinu 
denni kontroľuju, 
ja hlubše koryto 
už nepotrebuju.

Lem ked Ladomirka 
barz ša doňa tlačit, 
koryto je plytke 
pro obi nestačit.

Potim ša spoločňi 
často vylijeme, 
ale inšak k sobi 
pokijňi tečeme.

Keby burky nebyli 
kľudňi by zme tekli,
z koryta by našy 
vody nevytekli.
56 Aforizmy XXV.
Každa huska vo vodi 
dake perko stratit, 
ale jedno perko 
husku barz netrapit.
Ked hrat plano hudba 
plano ša tancuje, 
ale dobra hudba 
nožky roztancuje.

Nemaš chuť do jidla?

nerob soj nič z toho, 
daj soj pered jidlom 
se dašto tverdoho.

Do žaludka veľo 
nedavaj tverdoho, 
bo ti veľo jidla 
nevyjde do ňoho.

Nemaščeny perohy 
harlo nam škrebajut, 
najlipšy sut taky 
što v masli plavajut.

Jidlu povič: stačit!

ked dobri smakuje, 
chto ša perejidat 
zdravľa sobi psuje.

Lem dobra kucharka 
dobre nam navarit, 
plani kolo peca 
nič ša nevydarit.

Ked ste navarili 
dajte perše psovi, 
ked pes nezožere 
nedajte gazdovi.

Za dobryj obid vam 
každyj poďakuje, 
po planim obidi 
ša neoblizuje.

Mal jes z pekla šťasťa 
často povidame, 
ta od koli v pekli 
šťasťa rozdavame?
57 Perepros ho mamko
Nedobri jes divko 

nedobri zrobila, 

ked jes svoju peršu 

lasku zochabila.
Chchlopec študovanyj 
dobri vychovanyj, 
i dobryj odbornik 
každym uznavanyj.

Nedovho ste chodili 
a už z druhym chodiš, 
nedobri ty divko 
nedobri ty robiš.

Peršoho jem neľubila 
mal rad lem robotu, 
druhyj do ľubovaňa 
mat lipšu ochotu.

Čom jes i druhoho 
divko zochabila?

pro ľubovaňa ho 
firma prepustila.

Nechodil do roboty 
lem mene miloval, 
tak mu treba mamko 
teper dobačoval.

Už nemat robotu 
nemat ani mene, 
takoho lajdaka 
nichto nezobere.

Keby chotil peršyj 
zajs bym znim chodila, 
perepros ho mamko 
žem chybu zrobila.

Ja z nim nechodila 
perepros ho sama, 
ja na joho misci 
bym ťa nezobrala.

Durnyj by byl keby 
nazad z tobom chodil, 
ked zant jak kolo ťa 
peršyraz pochodil.

Zato divky sobi 
barz nevyberajte, 
ale peršoj lasky 
pevňi ša trimajte.

58 Moderna koza
Žyla jedna koza 
barz ša rada mala, 
každyj deň dajaku 
modu vydumala.
Toty hlupšy capi 
ju obdivovali, 
toty rozumnišy 
na kozu pľuvali.

Ratičky na nohach 

sobi nafarbila, 
na šyju najlacnišyj 
lancok zavisila.

Pid chvostom percingy 

prilipeny mala, 
zato capim chvist 
často pidnimala.

No holovi sersť 
na zeleno zafarbena, 
polovička holovy 
hladko vyholena.

Popid oči modrom 
farbom maľovala, 
papuľu červenu 
se jak ohen mala.

Na tričku formula č.1 
sobi napisala, 
na vemeňi zvonok 
zavišenyj mala.

Na ti koži moda 
ženam ša pačila, 
nejedna po koži 
už ša opičila.

Jak koza blancari 
na ša navišajut, 
či to koza abo žena 
chlopi nepoznajut.

Keby taky ženy 

do lenu pošidali, 

na nich by vorobľi 

ani nešidali.
59 Panskyj sluha
Panskyj sluha je pan 
nič mu nechybuje, 
každyj vekšyj papalaš 
sluhu potrebuje.
Nezovut ho sluhom 
by ho ponižili, 
teper asistentiv 
zo sluhiv zrobili.

V každim asistentovi 
nahradnyj rozum majut, 
bo vlastnyj dakoli 
v porjadku nemajut.

Čom by rozdumovali 
asistentiv majut, 
zato politici 
hlupo vypadajut.

Što asistent napiše 
oni prečitajut, 
dakotry zasobu 
slovnu slabu majut.

A tak panskyj sluha 
opravdu je panom, 
bo mat rozumovu 
prevahu nad panom.

Bez joho rozumu 
pan by nebyl panom, 
z takym sluhom dobri 
žyti i županom.

Vekšy papalaši 
vece sluhiv majut, 
bo už o urjady 
vekšy ša starajut.

A toty najvekšy 
nezname tiko majut, 
ale asi veľo 
tak hlupo nevypadajut.
Vece rozumiv spolu 
vysledok davajut, 
ale i tak ľude 
na nich nadavajut.

Rada čitam basničky 
od Jožka Andraša, 

malo koli vidžu 
svoho papalaša.
60 Aforizmy XXVI.
Z holovom mur nepreraziš 

ani to neskušaj, 

na rozumnišyj učel 

holovu vyskušaj.
Nad hluposťom dakoho
rozum ša zastavit, 
čom to tak hluposti
 na šviti ša darit?

Malo koli sluha 

gazdu pererosne, 
z dobroho semena 
dobryj plod vyrosne.

Ked ideš vysoko 
počitaj i z padom, 
i z vysokoj funkciji 
možeš byti džadom.

Ani žeňi šytko 
nedavaj za pravdu, 
povič ji do oči 
koli nemat pravdu.

Z bitkom diti nevychovaš 
se lem dobrym slovom, 
nebišiduj nikda 
zos opitym volom.

Rukom klinec nezabiješ 
ruku soj preraziš, 
holyma rukami 
slona neporaziš.
Moli sobi kožuch 
barz nevyberajut, 
i v dorohim i tuňim 
se ša dobri majut.

Ani dobre ani plane 
samo ša nerodit, 
i jedno i druhe 
lem človek urobit.

Iši žadna moda 
nepovila konec, 
jak bylo na začatku 
bude i na konec.
61 Aforizmy XXVII.
Najlipše ša vino pije 
ked je darovane, 
ale za piňazi 
soj ho vyberame.
Chlib ša neperejist 
každyj deň ho ime, 
nenadarmo diti 
do školy vodime.

Mydlo ruky myje 
špina ich zašpinit, 
obutyj bosomu 
nikda nezavidit.
Neodhaňaj žebraka 
pomož mu de možeš, 
ani neznaš koli 
nim ša stati možeš.

I koňa što ťahat 

planyj gazda bije, 
dobryj gazda ani psa 
planoho nebije.
Vodu zo švablikami 
nikda nezapališ, 
i ked sto škatulok 
švablikiv vyplaiš.

Voda neje benzin 
benzin neje voda, 
de nedorozumiňa 
tam neje dohoda.

Bludna vivca ťažko 
trafit do košara, 
bude jak za baranom 
za vovkom kračala.

Každyj kuščik šťasťa 
by soj chcel skovati, 
no ne každyj može 
kovačom ša stati.

Dobra žena- nedobryj muž 
dobri sobi žyjut, 
tam de je opačňi 
taniry kupujut.

Komu chutit vinko 
to iši pivbidy, 
komu palinočka 
ten chpade do bidy. 

62 Beťar tot mij frajir
Beťar tot mij frajir 
a ja beťar divka, 
vin pije vinečko 
mi chutil palinka.
Vin pije vinečko 
a ja palinočku, 
zobereme ša 
iši toho ročku.

Piňazi zarobeny 
lechko propijeme, 
bohatstvo ku šťasťu 
nepotrebujeme.

Že zme pijač banda 
naj ša šmijut ľude, 
pro nas palinočka 
se najlipša bude.

Budeme ša cilyj 
žyvot veseliti, 
nebudeme soj z ňoho 
starosti robiti.
Na palinku z banky 
požyčku nam dajut, 
naj ša druhy ľude 
onas nestarajut.

Diti žadny sobi 
nenaplanujeme, 
voľny tak ja ptašky 
žyti soj budeme.

Veľo cestovati 
po šviti budeme, 
na palinku koruny 
se soj zoženeme.

Vy što soj piňazi 
do banky skladate, 
jakyj žyvot krasnyj 
nikda nepoznate.

A že nas palinka 

do hrobu privede?

tam už palinočku 

piti nebudeme.
63 Rodne hnizdo
Hnizdečko rodne naše 
tu midži lisami, 
tu vyznaval lasku 
otec naši mami.
Tu nas z lasky naša 
mama porodila, 

cilyj žyvot na tych 
zemličkach robila.

Tu žyli predkove 
radi tot kraj mali, 
za robotom za more 
neraz cestovali.

Za tym rodnym krajom 
barz im smutňi bylo, 
veľo rodne hnizdo 
už neuvidilo.

I smutňi i veselo 
v tim kraju ša žylo, 
veľo ľudi švitom 
ša poroschodilo.

Radi do rodnoho 
hnizda ša vertajut, 
i ked v druhych krajoch 
svoje hnizdo majut.

Veľo z nich už rodne 
hnizdečko nenajde, 
dajaku rodinu 
se v tim kraju najde.

Každyj ša rad vertal 
do rodnoho kraju, 
de mat pochovanych 
otca abo mamu.

I ked ste rodaci 
daleko v tim šviti, 
snažte ša rodnyj kraj 
častiše viditi.

Neidete ku čudžim 
idete ku svojim, 
noste se tot kraj 
u serdečku svojim.
64 Najkrajšyj frajir
Mam frajira mam 
toho najkrajšoho, 
neminila bym ho 
nikda za druhoho.
Barz mi ho zaviďat 
divočky zo sela, 
ale ja takoho 
krasnoho se chcela.

Nenajdeš krajšoho 
v cili okolici, 
nevyrovnajut ša mu 
najkrajšy paribci.

Nelam krasom ale 
rozumom gazduje, 
pravo na vysoki 
mij milyj študuje.

Neboju ša nikoho 
šadi ňa obhajit, 
virnu lasku našu
pred nikym netajit.

Budu paňi dochtorova 
i ja študovala, 
dobra zdravotna sestra 
zos mene ša stala.

Oboje budeme se 
ľuďom pomahati, 
od ľudi uplatky 
nebudeme brati.

Lem čestny koruny 
šťasťa prinašajut, 
što prošat uplatky 
svedomja nemajut.

Lem keby zdravičko 
obom nam služylo, 
bude ša nam dobri 
v žyvoti vodilo.

Vo velikim bohatstvi 
šťasťa nehledajme, 
uplatky neberme 
ľude rozum majme.
65 Naj ša zeleňije
Naj ša zeleňije 
šytko što zelene, 
divčatko molode 
nezochab ty mene.
Rad na ťa pozeram 
i na tvoj lička, 
na tvoji červeny 
solodky ustočka.

Ked ideš po vodu 
pozeram na tebe, 
lem ňa miluj se 
divčatko molode.

Tvij prijemnyj holos 
pri serci ňa hrije, 
i moje serdečko 
lem za tvojim mrije.

Jak ružička kvitneš 
jes povna elanu, 
taku frajiročku 
vece nedostanu.

Chto by taku krasnu 
jak ty nemiloval, 
chto by tvoji lička 
rad nepociloval.

Jak pridu ku tobi 
rad ich obciluju, 
ani sama neznaš 
jak ja ťa miluju.

Cile svoje serce 
trimam lem pro tebe, 
i ty svoje trimaj 
divčatko pro mene.

Nit krajšoho ked 
dvoje ša milujut, 
ked soj virnu lasku 
do smerti sľubujut.

I ja ti sľubuju 

že ťa nezochabľu, 

take mile divča 

už vece nenajdu.
66 Aforizmy XXVIII.
Staryj človek už nikda 
neomoloďije, 
ale každyj molodyj 
rokami starije.
Chto nenašporil do obida 
po obidi nenašporit, 
linivyj do roboty 
z ochotom nechodit.

Vojak je po vojňi 
každyj generaľom, 
somar sobi dumat 
že je v stajňi kraľom.

Nemaľuj čorta na stinu 
ten ti nepomože, 
od každoho čorta 
ochraňuj na Bože.

Ked volaš do hory 
holos ša ti verne, 
ale molody roky 
nichto ti neverne.

I zlato na koňa 
možeš navišati, 
i to je zbitočňi 
ked nechce ťahati.

Hlupyj nepopustit 
lem mudrišyj musit, 
nedobri ked pravdu 
dachto v sobi dusit.

Dobryj pes nebreše 

nikda na dobroho, 

lem se bude brechal 

na toho planoho.

Nemaj zle svedomja 

na toho druhoho,

ked vin ťa urazil 

uraz i ty joho.
67 Zrila tatarka
Košu soj pid lisom 

zrilu tataročku, 

sonce už pripikat 

mam mokru soročku.
Zdojmu ja soročku 

sonce jej vysušit, 

kosa iši ostra 

ta mi brati musit.

Tatarka pid kosom 

na zemľu padala, 

na buku zozuľa 

veselo kukala.

Lem soj kukaj, kukaj 

ja skositi mušu, 

iši raz porjadňi 

kosu soj nabrušu.

Posledňa tatarka 

byla pidkošena, 

soročka na sonci 

byla vysušena.

Tatarku jem skosil 

zozuľa kukala, 

čekal jem na milu 

žeby jej zhrabala.

Zdaleka jem vidil 

červenu chustočku, 

jak nese na sobi 

maleňku zajdočku.

V hliňaňim džbanočku 

vody mi prinesla, 

snopky povjazati 

poveresla nesla.

Tatarku zme zhrabali 

snopky povjazali, 

lem naj sobi sochne 

my odpočivali.

Zozuľa na buku 

dale soj kukala, 

i ona ša znami 

može radovala.
68 Oves neskošenyj
Pid „Poľanom“ iši 

oves neskosili, 

už chlopci o moju 

ruku poprosili.
Majte rozum chlopci 

išim neďivčila, 

nebudu od teper 

krasu soj ničila.

Neponahľajte ša tak 
roky pered vami, 
nahadate ša dos 
iši zo ženami.

Lem soj užyvajte 
iši paribčiňa, 
ja iši moloda 
išim nedivčila.

Čom by jem molody 
roky soj zabila, 
budu soj veselo 
nadale divčila.

Pride i mij čas 
najdu soj miloho, 
bude ša mi pačil?

vydam ša za ňoho.

Mate času veľo 
ša neponahľajte, 
i vy soj molody 
divčata hledajte.

Každyj najde svoju 
ja najdu svojoho, 

lem sa tak šaleňi 
nežeňme do toho.

Laska nam neuteče 
počakat každoho, 

každyj sobi najde 
serdeňku miloho.

Davam vam lem radu 
davam i pro sebe, 

nechočeš ty mene 
nechoču ja tebe.
69 Čija to chyžočka
Čija to chyžočka 

na bilo pobilena?
to moho miloho 

nova postavena.

Krasna dražka ku ňi 
kolo vody vede, 
može že jej voda 
novu nezobere.
Škoda by jej bylo 
z cehel murovana, 
červenym eternikom 
cila pokryvana.

Narobil ša milyj 
ja mu pomala, 
červenyj eternik 
jem mu podavala.

Prekrasne hnizdočko 
zme soj urobili, 
vžati ša rodiče 
už nam povolili.

Iši plit murovanyj 
bilyj urobime, 
v zahorodci ružy 

krasny vysadime.

Nekaždyj mat takoho 
dobroho miloho, 
žeby ženu bral 
do domu novoho.

A ja take šťasťa 
dobry ľude mala, 
už jak joho žena 
budu v ňim byvala.

Ďakujeme rodičom 
veľo pomahali, 
na naše hnizdečko 
koruny nam dali.

Ďakujeme šytkym 
što nam pomahali, 
že zme soj hnizdočko 
krasne zbudovali.

Mame z toho radisť 
dobri soj byvame, 
zato druhym ľuďom 
radi pomahame.
70 Zvodny čorny oči
Kebys znalo divča 
nespalo bys v noči, 
tak mi počarili 
tvoji čorny oči.
Tak mi počarovali 
chodžu jak bez seba, 
abo ty ich trimaš 
ďivčatko pro sebe?

Dal bym serce svoje 
kebys pro ňa mala, 
a do mojich oči 
ša zapozerala.

Svoji čorny očka 
trimam lem pro sebe, 
ale ša mi pačiš 
budut i pro tebe. 

Pačat ša mi tvoji 

volosy kučerjavy, 

i jamka pri šmichu 

kotru maš na tvari.

Može že ša dvoje 

raz dokopy dame, 

iši zme molody 

iši času mame.

Nečekajme ďivčatko 

lem ša radi majme, 

i ked zme molody 

na čas nečekajme.

Lasku majut radi 

stary i molody, 

bo laska mat silu 

rozburit i vody.

Zato nevahajme 

patrime ku sobi, 

hneskaj večur  pridu 

ďivčatko ku tobi.

Keby cilyj tyždeň 

jak v noči trimalo, 

i tak by molodym 

lasky bylo malo.
71 Aforizmy XXIX.
Od začatku švita 
vodička nam teče, 

pokaľ bude teči 
žyvot neuteče.
Bez vody, bez vzduchu 
nebude žyvota, 

ľudi navštivuje 
se zlo i dobrota.

Nejednak šviti sonce 
na zemli na každoho, 

ale vecej švitit
na toho čornoho.

Burka  stromy lame 
človek nesanuje, 
i ked mu netreba 
čom ich vyrubuje?
Iši nichto sokyrom 
vodu nerozrubal, 
ale do človeka 
nejeden zarubal.

Šablička je ostra 
stinat i holovy, 
holodny dojiti 
nebudut korovy.

Kum do kuma šmilyj 
zato bo kumove, 
vol do vola šmilyj 
zato bo volove.

Bosorka bosorci 
nepobosoruje, 
ani skupyj skupomu 
barz nedoviruje.

Každa voda mokra 

ne každu pijeme,

z dobroho prameňa 

radi ša napjeme.

Slabyj vitor strichu 

nikda neodnese, 

ale silnyj strichu 

daleko odnese.
72 Ľudsky osudy
Malochto v televiziji 

reklamy sleduje, 

zbitočňi programy 

často prerušuje.

Toty isty často 

tam ša opakujut, 

na nich dakotry 

už pomaly pľujut.

Emociji Slovenska 
radi pozerame, 
o osudoch ľudi 
veľo ša dozname.

Na taky program 
nichto nenadavat, 
prinašat lem toto 
što nam žyvot davat.

Tiko ľudi tiko osudiv 
každyj inyj mame, 
neraz sobi slzy 
z oči uterame.

Komu by ša slza 
z oka nepustila, 
ked ša stala daka 
ľudska tragedija.

Taka relacija musit 
dojati každoho, 
nichto ša neraduje 
z nešťasťa druhoho.

Emociji Slovenska 

dobri predumany, 

tak jak na lopati 

každomu podany.

Skutočny pribehy 

havariji, zavaly,

i ľudi što ša 

dotkli švitskoj slavy.
73 Dar od Mikulaša
Dakoli chodil dido moroz 
se do roka raz, 
a na zad ša vernul 
naš švetyj Mikulaš.
I jeden i druhyj 
darky prinašali, 
najvecej ša maly 
diti radovali.

Darček od obidvoch 
potišyt každoho, 

maleňku ditinu 
i toho staršoho.

Staršy do oblaka 
obuv nedavame,

ale každyj dar 
od ňoho čekame.

Musiš byti bohatyj 
ty švetyj Mikulaš, 

ked tak ščiro dary 
každomu rozdavaš.

Nejem takyj bohač 
jak sobi dumate, 

lem zato vam davam 
že ňa radi mate.

I špivanku šumnu 
ste o mi zložyli, 

zato ste soj dar 
od ňa zaslužyli.

Budu ku vam chodil 

se mi zašpivajte, 

i ked nebohaty 

darčeky čekajte.

Každyj rik prinesu 

darček pro každoho, 

lem ňa majte radi

 i Boha našoho.
74 Bolila holova
Bolila ňa včera 
za tobom holova, 
tebe nebolila 
frajiročko moja?
I mene bolila 
ale perestala, 
znam, že prideš večur 
budu ťa čekala.

Neznam čom ňa bolit 
holova za tobom, 
se ňa perestane 
ked jem večur z tobom.

Dobri že jes prisol 
telegram jem dostala, 
po strykovi v Ameriki 
vila mi zostala.

Šumna vila skoro nova 
stojit kolo morja, 
od teper milyj mij 
vila už je moja.

Na navštevi jem byla 
barz ša mi pačila,
jak grofka jem sobi 
v ňi dva tyžňi žyla.

Teper tota vila 
cila bude naša, 

na cilim pobreži 
tota je najkrajša.

Dolary zostali 
už ňa tam pozvali, 

žeby mi dedičstvo 
cile odovzdali.

Velike šťasťa milyj 
ša na nas zašmijalo, 

o jakim ša nam 
ani nesnivalo.

Našu svaľbu bude 
vila pamjatala, 

letenky do Ameriky 
už jem objidnala.
75 Aforizmy XXX.
Ked maš šaty americky 

nejes Američanka, 

i ked maš anglicky 

nejes Angličanka.
Ani krasny šaty 
krasnom ťa nezrobľat, 

što nemaš vyvinute 
šaty nedorobľat.
Staryj ša ďitiňi 
ani nečuduje, 

ked za darovanyj 
cukrik neďakuje.

Roztorhany nohavici 
iši soj ušyješ, 

no stračenyj rozum 
nitkom nepryšyješ.

Z planoj muky dobroho 

chliba nenapečeš, 

ani v studeňi ruri 

zajaca neupečeš.

Každa ruža zvedne 

ked nepolivana, 

lem tota nezvedne 

što namaľovana.

Možeš na obrazi 

šunku cilovati, 

namaľovany nebudeš 

nikda koštovati.

Každyj cap lem svoju 
borodku pochvalit, 
na druhim capovi 
borodku pohanit.
Šytky reči nikda 
nichto ša nenaučit, 
na suchim konari 
kvitok nevypučit.

Holodnyj malokoli 
soj jidlo vyberat, 
preidženyj na ňoho 
ani nepozerat.
76 Sestričky
Humanitne poslaňa 

zdravotny sestry majut, 

pri ťažkych chorobach 

ľuďom pomahajut.

Nelem v nemocnici 

ša o nas starajut, 

chorych i nevladnych 

i po selach majut.

Po selach pacentiv 
denni navštivujut,
poraďat, zašmijut ša 
i pobišidujut.

Pichnut inekciju 
tlak vam pomirajut, 
o pacentiv svojich 
dobri ša starajut.

Veľa ľudi staršych 
se na nich čekajut, 
kotra dovše chodit 
jak rodinu majut.

Bez nich staršy ľude 
veľo by terpili, 
keby jim ťažkosti 

kuščik nezmirnili.

Dakotry nevladny 
liky potrebujut, 
sestričky ich doma 
z laskom navštivujut.

Poraďat, pomožut 
každomu jednomu, 
prinašajut utechu 
každom chvoromu.

Ďakujeme vam sestričky 
že nam pomahate, 
u každoho chvoroho 
veliku uctu mate.

Žeby ste nam se
radi pomahali, 
z ušmivom na tvari 
nas poradovali.
77 Porožňi fľašky
Jedna fľaška dvi 

porožňi zostali, 

čom by zme ša pijaci 

z nich neradovali.
Iši nejednu fľašku 
do rana vypjeme, 
až jak ša rozvidnit 
do domu pideme.

Tot rumik červenyj 
tak dobri smakuje, 
dobri ša nam pri ňim 
šytkym bišiduje.

Holova na rano 
može kus pobolit, 
dame sobi dalšu 
može perebolit.

Naj ša ženy hnivajut 
my ich nesluchajme, 
na drahu po jednim 
iši sobi dajme.

Ženy kus pohundrut 
potim perestanut, 
znajut že nad nami 
vojnu nevyhrajut.

Že piňazi prepijeme?

druhy zarobime, 
tot naš chutnyj rumik 
nikda nezradime.

Prišahali zme ženam 
prišahajme i jomu, 
že z nim vytrimeme 
chlopi až do hrobu.

Lem naj ša nam dobri 
dolom harlom lije, 
ked najvekšyj moroz 
rumik nas zahrije.

Tan chto ho vynašol 
davno v zemli hnije, 
ale my iši tu 
dobri ša nam pije.
78 Vitaj Novyj rik 2007
Vitaj Novyj rik 
šampanskym ťa vitame, 

može budeš lipšyj 

šytky soj želame.
Na tvij prichod vina 

čašu pidnimame, 

jeden druhomu šťasťa 

zablahoželame.

Veľo šťasťa, zdravička 

jak vody v potoku, 

želam šytkym ľuďom 

do novoho roku.

Žeby ste do novoho 
livom vykročili, 
žeby šytky želaňa 
ša vašy splnili.

Žeby ste z posteli 
se čerstvy stavali, 
žeby ste tabletky 
na spaňa nebrali.

Žeby ste zdravičko 
diamantove mali, 
žeby ste dochtora 
nikda nehledali.

Naj vas šťasťa v žyvoti 
se po tvari hlaskat, 
naj vam piňažeňka 
od piňazi praskat.

Naj vas zlo v tim roku 
zdaleka obchodit, 
do vašoho domu 
se naj laska chodit.

Žeby vašy diti 
zdravy ša chovali, 
žeby hrozy vojny 
nikda nepoznali.

Naj ša šytko 
každomu jednomu, 
dajme uctu konečňi 
už jeden druhomu.

Na staryj zabudme 
novyj rik vitajme, 
navzajom šťasťa, zdravľa 
sobi zaželajme.

